
 

 

 

 

 

 

У Дзяржаўнай установе адукацыі «Гімназія № 6 імя Ф. Э. Дзяржынскага г. 

Гродна» выступіла член Саюза пісьменнікаў Беларусі, паэтэса, празаік Вольга 

Алізар. 

 

15 кастрычніка ў гімназіі № 6 імя Ф. Э. 

Дзяржынскага адбылося сапраўднае 

свята беларускага слова. У межах тыд-

ня бацькоўскай любові і сумеснага пра-

екта гімназіі і Саюза пісьменнікаў Бе-

ларусі «Жывое слова: урокі з пісьмен-

нікамі» для вучняў 8 класа была ар-

ганізавана літаратурная гасцёўня «Пад 

крыламі бацькоў». 

 

Гасцёўню наведала гродзенская паэт-

эса, празаік, член Саюза пісьменнікаў 

Беларусі Вольга Алізар. Сустрэча 

атрымалася не проста ўрокам літарату-

ры, а шчырай размовай пра самае га-

лоўнае — пра карані, сям’ю і баць-

коўскую любоў. 

 

Падчас мерапрыемства Вольга 

Сцяпанаўна падзялілася з васьміклас-

нікамі ўспамінамі свайго дзяцінства, 

прачытала вершы і апавяданні, пры-

свечаныя бацькоўскаму дому. 

Асаблівае ўражанне на дзяцей зрабілі ручнікі, вышытыя рукамі самой пісьменніцы. 

Гэта не проста ўзор народнага мастацтва, а сапраўдныя пасланні: на палатне вышыты 

вершы і сімвалы нашай Радзімы. Як адзначыла аўтарка, каб стварыць такі ручнік, 



патрэбен месяц карпатлівай працы. Прыемнай неспадзянкай для Вольгі Алізар стаў 

момант, калі вучні прачыталі на памяць яе верш «Беларуская мова – мелодыя сэрца». 

Атмасфера ў класе была вельмі душэўнай. Падчас гутаркі на дошцы пад імправізава-

ным белым крылом бацькоўскай любові з’явіліся словы на паперках-сэрцах, якія вучні 

пачулі ў творах госці — цёплыя, пяшчотныя і значныя ў жыцці кожнага чалавека. 

 

Сустрэча стала для гімназістаў магчымасцю не толькі пачуць жывое гучанне беларус-

кай мовы з вуснаў сучаснай пісьменніцы, але і зазірнуць у яе дзяцінства, бацькоўскі 

дом і сям’ю, дакрануцца да яе літаратурнай і мастацкай творчасці. А самае галоўнае, 

ва ўтульнай атмасферы душэўнай размовы адчуць, што таленавітыя майстры роднага 

слова і народных рамёстваў жывуць сярод нас! 

 
Юлія ЧАМЯРЫС   
настаўнік беларускай мовы і літаратуры  
ДУА «Гімназія № 6 імя Ф.Э.Дзяржынскага г.Гродна», 
пісьменніца 

 
На фота: член СПБ, паэтэса, празаік Вольга Алізар у гасцях у гімназістаў. Кастрычнік 2026 года.  

